
Annotatsiya: Ushbu maqolada interfaol metodlardan biri bo‘lgan aqliy hujum 

metodiga to‘xtalamiz. Mazkur metod muayyan mavzu yuzasidan berilgan 

muammolarni hal etishda keng qo‘llaniladigan metod sanalib, mashg‘ulot 

ishtirokchilarini muammo xususida keng va har tomonlama fikr yuritish hamda 

tasavvurlari va g‘oyalaridan ijobiy foydalanish borasida ma’lum ko‘nikma hamda 

malakalarni hosil qilishga rag‘batlantiradi. Bu metod yordamida tashkil etilgan 

mashg‘ulotlar jarayonida ixtiyoriy muammolar yuzasidan bir necha original echimlarni 

topish imkoniyati tug‘iladi. “Aqliy hujum” metodi tanlab olingan mavzular doirasida 

ma’lum qadriyatlarni aniqlash va ularga muqobil bo‘lgan g‘oyalarni tanlash uchun 

sharoit yaratadi. 

Kalit so’zlar: O‘yin texnologiyalari ta’lim samaradorligini ta’minlash, samarali 

foydalanishga e’tibor, ijodiy imkoniyatlar, samimiy muhitni qaror toptirish, nazariy 

bilimlarini amaliy ko‘nikma va malakalarga aylantirish. 

 

Metoddan samarali foydalanish maqsadida quyidagi qoidalarga amal qilish 

lozim: 

- o‘quvchilarning o‘zlarini erkin his etishlariga sharoit yaratib berish; 

- g‘oyalarni yozib borish uchun yozuv taxtasi yoki varaqlarni tayyorlab qo‘yish;  

- muammo yoki mavzuni aniqlash; 

- mashg‘ulot paytida amal qilinilishi lozim bo‘lgan shartlarni belgilash; 

- bildirilayotgan g‘oyalarning ularning mualliflari tomonidan asoslanishiga erishish va 

ularni yozib borish; 

- g‘oyalarning turlicha bo‘lishiga ahamiyat qaratiladi;  

- boshqalar tomonidan bildirilayotgan fikrlarni yodda saqlash, ularga tayangan holda 

yangi fikrlarni bildirish, bildirilgan fikrlar asosida muayyan xulosalarga kelish kabi 

harakatlarning o‘quvchilar tomonidan sodir etilishiga erishiladi  

- qog‘oz varaqlarni g‘oya yoki fikrlar bilan to‘lgandan so‘ng ularni yozuv taxtasiga 

osib qo‘yish; 

- boshqalar tomonidan bildirilgan fikrlar ustidan kulish, kinoyali sharhlarning 

bildirilishiga yo‘l qo‘ymaslik. 

Har bir o‘quvchi o‘zining Shaxsiy fikrlariga asoslanilishi va ularni  o‘zgartirishi 

mumkin. Avval bildirilgan fikrlarni umumlashtirish yoki ularni o‘zgartirish ilmiy 

asoslangan fikrlarning shakllanishiga zamin hozirlaydi. 

«Aqliy hujum» - guruhdagi har bir o‘quvchiga o‘qituvchi tomonidan berilgan savol 

yoki muammo yuzasidan o‘z fikrini bayon etishga imkon beruvchi o‘quv uslubidir. 

Bunday usul o‘quvchilar og‘zaki nutqi o‘sishiga va aqliy fikr, ijod qilishga yordam 

beradi.Aqliy hujum o‘quvchilarni o‘z tassavurlari, mustaqil fikr yuritishlari, 

izlanishlari va ijodlaridan samarali foydalanishga undaydi. Aqliy hujumdan 

mustahkamlash, yangi bilim berish, aralash dars turlarida foydalanilsa muammo, 

vaziyat, topshiriq va vazifalarning echimini topishga yordam beradi. O‘qituvchi 

hamma o‘quvchilarni g‘oyalar va fikrlar berishga undashi zarur. O‘quvchilarning 

bergan g‘oyalari va fikrlari o‘qituvchi tomonidan umumlashtiriladi. 

Aqliy hujumdan qachon foydalanish mumkun: 

1. Muammmolarni va mashqlarni yechishda 

2. Qiyin vaziyatda muammoni yechishda 

3. Guruhni jipslashtirishda 

4. Argumentlar qidirishda 

5. Loyiha ishlab chiqishda  

  

Foydalanilgan adabiyotlar : 

